
DONOSTIA

Donostia

EH Bildu udal taldearen bozeramaile naizen Amaia Almirall Lopez de Luzuriagak, Talde Popularraren
bozeramaile naizen Miren Albistur Garmendiak eta Donostia Irabazi taldearen bozeramaile naizen
Amaia Martin Garinek, Udalbatzaren Araudi Organikoaren 98. artikuluaren arabera, honako
KONTROL MOZIO hau aurkezten dugu, 2019/04/08ko ZERBITZU OROKORREN BATZORDEAN

administrarien egoeraz egindako interpelazioen ondorioz.

JUSTIFIKAZIOA

Hilabetez hilabete, asteazkenero, udal administrarien kolektiboak agertu dituen
desadostasuna eta haserrea entzun eta ikusteko parada izan ditugu Udaletxean aritzen
garen guztiok. Halaber, asteazkenero ere, Langileen Batzordeak kolektiboari babesa azaldu
eta haien aldarrikapenarekin bat datorrela adierazi du. Asteak aurrera joanda, arazoak bere
horretan zirauela ikusita, langileek aldarrikapena Udalbatzar Aretoraino eraman zuten.
Hala, udalbatzarkide guztiok eta donostiar askok ere horren lekuko izan gara, osoko bilkura

guztietara haien aldarrikapen isila baina iraunkorra ekartzen baitute.

Administrarien ustez, hain lanak ez du izan merezi duen moduko aitorpenik, hortaz,
aitorpen justua lortzeko balorazio prozesu bat berehala martxan jartzeko eskatu zuten, bai

eta aldarrikapenak bidali ere. Martxan dago balorazioa, dagoeneko.

Sarritan jorratu da Udalbatza honetan administrarien kolektiboaren lan egoera, udal

Gobernuak gatazkari irtenbide negoziatu bat emateko emango dituen urratsak ezagutze aldera.

Administrari taldeak (220 pertsona inguru) proposamen bat aurkeztu dio Gobernu taldeari,
arrazoizkoa iruditzen zaien proposamen bat, 2007ko apiriletik aurrera dauzkaten arazoei

aterabidea emateko. Bi aldeek esan digute orain arte ezin izan dutela akordiorik lortu.

Udal Gobernuak une oro eman duen erantzuna da Balorazio Mahaian hartzen diren
erabakiei heldu behar diola, hartatik at erabaki berri bat erdiesteko aukera baztertuta. Haatik, ez

da mahai horretatik kanpoko erabaki bat kolektibo horrek eskatzen duena, baizik eta iraganean



hartutako zenbait erabakik sorrarazitako egoera hobetzeko egiazko borondate bat erakustea. lldo
horretatik, balorazioa berrikusten hasterakoan, “administrariaren lanpostuaren erreferentziazko
gutxieneko balio” modura garai batean faktoreen beheranzko aldaketa egin ez balitz egongo
zatekeena ezartzea proposatzen dute. Modu horretan, Mahai teknikoa funtzioak aztertu eta
balioesteko lanean murgil zitekeela uste dute, alegatzen duten moduan, azterketa hori lauso

dezakeen bestelako alderdirik gabe.

Argi geratu da inork ez duela aparteko akordiorik eskatzen, 2007an egin zenaren
moduko akordio politiko bat, eta ez teknikoa, lortzeko beste bide bat aurkitzeko baizik. Hala
ere, gatazkak badirau, eta udal Gobernua ez da gai izan horren inportantea den langile

talde bati erantzuteko, gobernantza elkarrizketan oinarritzen duela esan arren.

Joan den 8an egindako batzordean, zinegotzi ordezkariak hitzez hitz esan zuen ez dagoela
gatazkarik, ez negoziatutako konponbiderik, eta azaldu zituen azalpenak oposizioko taldeei
leporatzean, bat, ez direla gai gaia ulertzeko eta, bi, lege iruzur bat nahi dutela. Laburbilduz,
gobernu Taldeak ez du prestutasunik erakusten atzera begiratu eta talde hori gatazka egoera
batera eraman duten arrazoiak ikusteko, korridoreetan edo osko bilkura bakoitzean ikusten den
bezala. Taldeak behin eta berriz adierazi du hitz egiteko prest dagoela du atzera begirako ikuspegi
horren nondik norakoak argitzeko, bai eta Udalean ikusten dugun lan gatazka konpontzeko
irtenbide negoziatu bat eskaini ere. Zehazki, arestian adierazi dugunez, Balorazio Mahai Teknikoak,
udaleko administrarien lanpostuaren erreferentziazko balio minimoa zehazteko orduan, kontuan
izan behar du lanpostu hori ez dagoela balorazio faktoreen arabera dagokion jatorrizko posizioan,

erakunde honek 2007an beharrezko azterketa teknikorik gabe aldatu aurretik.

Agintaldi hau amaitzeko hilabete gutxi falta direla, eta egoera hori askatzeko asmoz, EH

Bildu, Talde Popularra eta Irabazi Donostia taldeen bozeramaileek honako hau aurkeztu dugu

KONTROL MOZIOA

Donostiako Udalbatzak Udal Gobernua hertsatzen du duen borondate politikoa frogatzera,

erakundeko administrarien taldearen eskaerei irtenbide bat aurkitzeko.



Donostian, 2019ko martxoaren 11n

Amaia Almirall Lopez de Luzuriaga, Miren Albistur Garmendia, Amaia Martin Garin,

EH Bildu udal taldearen Talde Popularra udal taldearen Irabazi Donostia udal

bozeramailea. bozeramailea. taldearen bozeramailea.



